
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ষোড়শ পরিচ্ছেদ
--سبسب مسیح مسح ہے۔یہ حیا۔سیب سابہامبے
ব্ৰহম্পর্শ
পরদিন অতি প্রত্যুষে ডাক্তার লালুভাই জেমসেটুজির গৃহে উপস্থিত হইলেন। জেমসেটুজি জিজ্ঞাসা করিলেন, “নুতন সংবাদ কি, ডাক্তার ?”
ডাক্তার বলিলেন, “নুতন খবর আপাততঃ কিছুই দেখিতেছি না।” জেমসেটুজি বলিলেন, “প্রেমজির সঙ্গে তোমার দেখা হয় নাই ?” ডাক্তার বলিলেন, “না, কিন্তু তাহার এখনই এখানে আসিবার কথা
আছে ।”
জেমসেটুজি সবিস্ময়ে ডাক্তারের মুখের দিকে চাহিয়া বলিলেন, “তোমার কিছু ভাবান্তর দেখিতেছি । তোমার অসুখ হয় নাই ত ?”
ডাক্তার বলিলেন, “না, শারীরিক অসুখ কিছুই নাই ; সন্মুখে যে ভয়ঙ্কর যুদ্ধ উপস্থিত, তাহার জন্য প্রস্তুত হইতেছি । আমার বড় দুশ্চিন্ত৷ হইয়াছে, বারুদের মধ্যে বসিয়া চুরুট টান। সকল সময় নিরাপদ নহে ; প্রেমজি শেষ রক্ষা করিতে পারিবে কি না, তাহাই চিন্তার বিষয় ।”
জেমসেটুজি বলিলেন, “তাহার মত কাণ্ডজ্ঞানহীন দরিদ্র যুবককে যে প্রলোভনে মুগ্ধ করা গিয়াছে, যে জালে সে জড়িত হইয়াছে, তাহা হইতে মুক্তিলাভ করা তাহার পক্ষে অসম্ভব । আজ তাহার এখানে থাকা আবশুক । আজ তাহাকে ভাল করিয়া পরীক্ষা করিতে হইবে।”

		 এই পাতা শেষ সম্পাদিত হয়েছে ০৯:০৯টার সময়, ১ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

